
Uunga siunnersuut: Kalaallit Nunaanni eqqartuussisarnermik inatsisip 

allanngortinneqarnissaa pillugu inatsisissatut siunnersuutip Namminersorlutik 

Oqartussat ilannguffigissagaat, Inatsisartuni aalajangiiffigisassatut siunnersuut 

(akiliisitsisarnermut eqqartuussivik ikiorsiullugu akiligassanik (akiliisitsiniarneq) 

 

 

Saqqummiussissut 

 

Siullermeerneqarnera 

Naalakkersuisut sinnerlugit matumuuna Kalaallit Nunaanni eqqartuussisarnermik inatsisip 

allanngortinneqarnissaa pillugu inatsisissatut siunnersuummut Namminersorlutik Oqartussat 

ilanngunnissaat pillugu, Inatsisartut aalajangiiffigisassatut siunnersuut saqqummiuppara.  

 

Inatsisissatut siunnersuut aningaasanik piumasaqaatit akerlilerneqarsinnaanngitsut 

annertunerpaamik 100.000 kr.-usut ajornannginnerusumik akilersinniartarnissaat 

siunertaralugu akiliisitsiniartarnermik ajornannginnerusumik (akiliisitsiniartarneq) 

periarfissaqartumik malittarisassanik nutaanik eqqussissaaq. 

 

Malittarisassat taakku akileeqqusisumut piumasaqaatinik aalajangersaanissamut, 

pinngitsaaliissummillu qinnuiginninneq ataaseq tunngavigalugu, suliami ataatsimi 

pinngitsaaliissummik akiliisitsinissamut periarfissiissapput. Inatsisissatut siunnersuummik 

namminersorluni inuussutissarsiornermi akileeqqusisut siunertarineqarput, aammali 

innuttaasunut aammali eqqartuussivinnut allaffissornikkut sulianik oqilisaataassasoq 

naatsorsuutigineqarluni. 

 

Allannguutit siunnersuutigineqartut misissorluarnissaat pillugu aalajangiinissamut 

siunnersuummut kiisalu inatsisissatut siunnersuummut innersuusserusuppunga.  

 

Taama oqaaseqarlunga Naalakkersuisut sinnerlugit siunnersuut Inatsisartunut 

suliassanngortippara. 

 

 


